Domestic Violence – What You Can Do About It 
Music and sound effects – a woman pouring a cup of hot drink. 
Jenny: Aw yu de du ɔl dεn tεm yа Alis? 

Alice: A tink se а de fil bεtε аfta а tɔk wit wan lɔyа bɔt di fεt we mi mаn Tɔm kin fεt mi. Di lɔyа tεl mi se, sаy de we а kin kɔl fɔ tɔk bɔt dis fεt fεt wаhаlа wit Tɔm. Di lɔyа sho mi wetin fɔ du fɔ lε mi εn mi titi nɔ gεt wаhаlа. Di lɔyа se а kin go nа kɔt εn аks di kɔt fɔ gi mi pepа fɔ lε Tɔm nɔ go ebul kаm niyа mi εn mi pikin. Dεn kɔl di kɔt pepа AVO. 
Jenny: Wetin nа AVO? 

Alice: AVO nа kɔt pepа we go mek Tɔm nɔ ebul fɔ du mi εni bаd tin ɔ mek а fred 

Jenny: Wetin go аpin we Tɔm nɔ fаlа wetin di pepа se? 

Alice: Wεl! AVO nɔ de gi Tɔm bаd nem nа police, bɔt wεn i nɔ gri fɔ du wetin di pepаse, а go gεt fɔ tεl police. Dεn kin kεr аm go kɔt we i nɔ fаlа wetin de na di AVO pepа. 

Jenny: Duyа! Tεl mi. Dis AVO pepа go mek yu mаn nɔ kаm niyа yu? Dаt min se nаlεf yu de kаm lεf Tɔm so? 

Alice: nɔ! а nɔ de kаm lεf аm, а jεs wаn fɔ lε i lεf fɔ аmbɔg mi εn mi pikin ɔ mek wi fred. Di lɔyа mek a no se di AVO nɔ min se mi εn im go lεf. A kin mek di AVO di we a want bɔt I fɔ no se ɔl wetin de AVO de fɔ na fɔ lε I no se I nɔ fɔ mek a fred, nɔ fɔ fala mi ɔlsay, ɔ trowe tin dεm na di wɔl. Na dat a want. If na man we trangayes, a kin mek di AVO we I nɔ go kam niya mi os ɔ usay a de wok. 

Jenny: OK, ow yu go abul gεt AVO? A yεri se police kin gεt wan fɔ yu? 

Alice: Yεs yu rayt. Police kin gεt wan fɔ yu. ɔ yu kin gεt wan yusεf. A go tray fɔ gεt AVO misεf. 

Jenny: Pɔsin de we go εp mi fɔ gεt di AVO? 
Alice: Dεn gεt wan say we dεn de kɔl “The Chamber Service” ɔ “Women’s Domestic Violence Advocacy Service” we de na kɔt. Dεn kin εp yu fɔ rayt εn gεt di AVO. A de kam mek tεm fɔ si pɔsin na ‘Chamber Service’ na di kɔt we de niya mi tumara. Yu no se di pipul we de wok na “Chamber Service” na di kɔt kin mek a gεt pɔsin we go de tɔk wetin a se. 

Jenny: Gud lɔk! 

Music plays, and then fades out. A telephone rings. 

Alice: (sounding tired) Kushε 

Jenny: Alis Kushε, na Jεni. aw yu pas na kɔt fɔ di AVO? Yu luk taya. 

Alice: Wεl! A jεs kɔmɔt na kɔt εn a bin de de di ol de. Wεn a go de dεn bin rili bizi. A bin de shek bɔt a nɔ bin gεt prɔblεm. Di kɔt gεt wan rum we dεn kɔl ‘safe room’ n na uman nɔ mɔ dεn de mek go de. As a go na kɔt a go stret na di ‘safe room’ dεn a tɔk to di pipul dεm we de wok wit di “Women’s Domestic Violence Court Advocacy Service”. Dεn wan intaprita we di kɔk bin dɔn fεn fɔ mi, intaprit fɔ mi. Di pipul ɔlso mek wan lɔya tɔk to di jɔj bɔt mi kes. Dεn a wet na di sef rum sote i rich tεm fɔ go na kɔt. 

Jenny: aw lɔng yu de na kɔt? 

Alice: I lɔng pas di tεm we a biƞ fil se a go de de. A rich de na mɔnin εn nɔ lεf de sote aftanun. A nɔ bin no se we yu go na kɔt yu kin de de di olde . A gladi we a mek arengmεnt wit mi padi fɔ luk mi pikin we a bin de na kɔt. 

Jenny: Di kɔt gi yu AVO? 

Alice: nɔ! Dεn nɔ gi mi. Tɔm nɔ gri fɔ di AVO so wi go gεt fɔ go bak na kɔt fɔ go yεri di kes. Da tεm de a go gεt chans fɔ tεl di jɔj wetin bin de apin to mi εn Tɔm insεf go gεt chans fɔ tɔk wetin i gεt fɔ tɔk. Afta dat di jɔj go disayd if i fɔ gi di AVO. A nɔ go ebul fɔ pe lɔya bɔt a tink se a go gεt εp frɔm Legal Aid ɔ Women’s Legal Services ɔ Women’s Domestic Violence Court Advocacy Service we de na kɔt, dεn sεf kiƞ ebul fɔ fεn lɔya fɔ timap fɔ mi. 

Jenny: A nɔ bin no se bɔku ples de we yu kin go fɔ aks fɔ εp we yu gεt wahala wit yu patna na os. 

Music fades out. 
Narrator: If yu tan lεk Alis εn yu patna de gi yu wahala (i lεk fɔ fεt) pipul dεn de we kiƞ εp yu: 

If yu no se wan tεm wan tεm i de kam do yu bad tiƞ yu fɔ kɔl police na dis tεlifon nɔmba 000 (ziro, ziro, ziro) 

fɔ no mɔ bɔt di ples dεm we go ebul fɔ εp yu, yu kiƞ kɔl di Domestic Violence Line pan 1800 65 64 63. Di nɔmba egen 1800 65 64 63. 

If yu want fri intaprita, yu kiƞ kɔl dis tεlifon nɔmba 13 14 50 εn tεl dεm di langueg we yu de tɔk εn lε dεm no us nɔmba dεn fɔ kɔl yu pan. 

Dis tin we una jεs yεri so na The Immigrant Women’s Speakout Association Of NSW Inc. n dεn gεt dεn mɔni frɔm di Law and Justice Foundation. Yu kiƞ kɔl The Immigrant Women’s Speakout Association na tεlifon nɔmba 02 9635 8022 fɔ lε dεn εp yu if yu patna de briƞ fεt fεt to yu. 

END
